2 man

B.2021 Nd.3 Ng.17

bouxbien Moz Beibei

GVANGJ]SIH MINZCUZ BAU

Fwen Danq Gij
Aencingz Daxboh

Seizneix mbwn menh raeuj,
Rumzcin daeuj feifei,
Raeuz gvaq ndei saedceij,
Aeu gaenx geiq daxboh.

Dang boh mbouj yungzheih,
Feiq simgei baenzlai,

Lij iq gueng raeuz ngaiz,
Guh hong lai gvaq ngoenz.

Bi daengz bi haicin,
Youh aeu singj hongnaz,
Haemh dajcae haeuj ma,
Dangzvaq lij uq boengz.

Mbwn’wenj couh okbae,

Muengz ndaej lumj gyangq baenq,
Ngoenz guh daengz mbwn haemh,
Gwn haemz youh gwn hoj.

Mbwn laep caemngaungau,
Boh ngamq dauq haeuj ranz,
Vih ciengx gyoengq lwglan,
Vaiq gwn can youh muengz.

Son lwg byaij deng laemx,
Youh naemj gaem hwnj mbagq,
Lwg iq daejgaga,

Cuengq gwnz mbaq bae youz.

Vih aen ranz daihsaeh,
Ra ngaenzceij daugma,
Vih ciengx lwg ciengx gya,
Guh naz youh guh reih.

Ciengx lwg mbouj yungzheih,
Dou cungj geiq ndaw hoz,
Boh guh hong sinhoj,

Raeuz aeu rox ndaej daengz.

Ngoenzngoenz baenzneix caeux,
Youh hwnqdaeuj okbae,
Daengngoenz doek baihsae,

De ngamq ndaej daugqma.

Baez naemj daengz boh gou,
Ok bak gou youh geiq,
Cae naz youh cae reih,
Cungj ndaej gvaq fwngz boh.

Baez hai hong ndaw reih,

Cungj muengz mbouj ndaejhoeng,
Daengngoenz gaenq doek roengz,
Boh lij boenq hongnaz.

Lij iqg mbouj roxsoq,

Mbouj rox gyaez bouxlaux,
Seiz hung naemj doxdaug,
Raeuz aeu bauq aencingz.

Gou Dwg Lwgnyez Gval

Gunghyinz maij gihgi,
Nungzminz maij reihnaz,
Lwgnyez maij doegsaw,
Hagsib ceng daih’it.

Daihcib’ it  Aulungz-
gveiz Gangj Goj (Daihseiq)

Lungz Byauh daj gwnz bya byaij
roengzdaeuj daengz ranz seiz, gij ga
gawh ndaej lumj gamou nei, byangj—
bywtbywt, hawj de ceng mbouj geijlai
yo mbouj hwnj din. Daxmeh de gip
ndaej dauqcawq cam vunz, lienzhwnz
dawz daengloengz bae ra loek ywdoj,
youq ndaw rum iq ndeu daem yungz
song sam cungj go’ nywj, oep youq gij
baksieng de, lij cawx le yienglab,
daengz miuhsaenzvangz bae siuyieng,
gouz duzyou baujyouh.

Gizsaed mbouj aeu duzyou bauj—
youh, Siu Cuh couhdwg duzyou,
danghnaeuz mbouj miz Siu Cubh,
daxmeh de gaenq mbouj ndaej raen de
lo.

“Meh!” Ngoenz daihngeih, de
ninz youq gwnz congz, caiq hix mbaet
mbouj ndaej gij vah ndawsim lo,

Roxsoq youh roxlaex,
Rumzcin raeuj cien leix,
Gou dwg lwgnyez gvai,
Bohmeh sim angqyangz.

Vih ciengx lwg majhung,
Lai bi cungj sinhoj,
Gaxgonq mbouj roxsoq,
Cungj mbouj rox gyaez boh.

Ngoenz guh naz guh reih,
Boh baezneix dwgrengz,
Gij cingz beij gim bengz,
Raeuz aeu engq hauqgingq.

Ciengx lwg maj hwnjdaeuj,
Youh aeu son roxlaex,
Guh boh mbouj yungzheih,

Aeu youheiq baenzlai.

Ciengx lwg hung hwnjdaeuj,
Caux gya youh caux ranz,
Bouxboux caez angqyangz,
Boh ndang baeg mbouj naeuz.

Boh ciengx lwg sinhoj,
Raeuz aeu rox ndaej daengz,
Miz nanh de youq laeng,
Aeu boiz aen bouxlaux.

Miz daxboh guh goek,

Fanh hoj gyoep baenz diemz,
Baenzbaenz cungj mbouj yiemz,
Yien fwngz buenx de geq.

Sam Nyied
Vadauz Maeq

Makmaenj hai va hau,
Makdauz angj va maeq,

Baez daengz mbwn raeuj seiz,
Vuenheij daeuj eufwen.

Baez daengz mbwn raeuj seiz,
Roegrek ci seizcin,
Daengngoenz dak gorim,

Biu mbaw bin daengx go.

Roegrek ci seizcin,

Sing fwen rim mbaeklae,
Sam nyied vadauz hai,
Cungj dap daiz eu fwen.

Gong bouxlaux goj naeuz,
Cienz raeuz daih youh daih,
Gwnz saw hix miz raiz,
Seiqgyaiq cungj rox mingz.

Gong miz Liuz Samcej,

Louz roengz ceh eufwen,

Raeuz Bouxcuengh cungj cienz,
Mbouj ndaej gveng aeu geiq.

Sam nyied raemx haeuj naz,
Gwnz bya roeg ci cin,

Gwnz nga vadauz rim,
Ndawsim caen angqyangz.

Mbwk sai caez eu fwen,
Cingzngeih cienz doxbae,
Beij diuz dah lij raez,
Gig simmaez doxaeu.

Sam nyied seizcin daengz,
Vadauz daengx bo hai,
Bouxcuengh raeuz mbwk sai,
Bouxboux maij eufwen.

G1j Golwgnyez Henz Dahhoengz

“Danghnaeuz mbouj dwg boux dahsau
haenx bang gou sup Iweddoeg
okdaeuj, gou gaenq dai lo!”

“Ha! De caen dwg boux vunzaen
ranz dou, dahsau haenx dwg ranz lawz,
hawj gou daiq di laex bae gyo’ mbaiq
de.”

“Meh——" Lungz Byauh ngauz
gyaeuj, “Gou mbouj gangj, caj ga gou
ndei le caiq gangj ba.”

“Mbouj baenz, itdingh aeu gyo-
mbaiq de, miz aencingz mbouj bauq-
dap, baenzlawz baenz?”

“Meh, mwngz gaej gip ma!”
Lungz Byauh rag fwngz daxmeh de,

sing iq gangj, “Aeu gyo  mbaiq hix
mbouj aeu mwngz bae.”

“Yienghneix couh mbouj
caensim lo, mbouj ndaej mbouj ndaej,
gou itdingh aeu caenndang daengz
ranz de bae gyo’ mbaiq de.”

“Camhseiz gaej gangj baenzlai
baenz mbouj baenz? Dahsau haenx
mbouj vih saek yiengh bang gou sup
lweddoeg, gij saeh neix cienz okbae
mbouj ndei, daj gizndei bae ngeix dwg
de simsienh, danghnaeuz daj gizrwix
bae siengj ne i

“Ai! Deng o, de boux dahsau

miz

“Ndigah gou naeuz daxmeh ha,
yaek gyo’ mbaiq, ceiq ndei dwg cingj
Buzsimjsam bang dou bae ba!”

“Ra Buzsimjsam ?” Daxmeh
de nyengh baez ndeu, sawqmwh singj
gvaqdaeuj, bekbek gwnz mbaq daeg—
lwg, riunyumnyum naeuz: “Ha! Lwg,
meh rox lo! Meh rox lo!”

ETEREE ” Lungz Byauh mbouj rox

gangj maz, najmong ndaej cienq
gyaeuj bae.

“Gou doq bae ra Buzsimjsam, de
heuhguh maz ?”

“Siu Cuh.”

(caengz sat)



